
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
(8 সোক্রেটাস [ छूभिक
সেই সময়েই আপীনীয় যুবক পূর্ণ স্বাধীনতা পাইত ; সে গৃহের বাহিরে, জনসমাজে আপনি মনে বিচরণ করিত ; তাহার চঞ্চল, নিরলস কৰ্ম্মপ্রবাহে কেহ বাধা দিত না ; কৰ্ম্মই তাহার সাধনের লক্ষ্য ছিল, সুতরাং ত্যাহার মন ও হৃদয় আপনাকে লইয়া বিব্রত থাকিবার অবসর পাইত না। সঙ্গে সঙ্গে সে ধৰ্ম্মনীতি ও বাস্তবজীবনের জ্ঞানলাভ করিত, এবং এই জ্ঞান তাহাকে রাষ্ট্রধৰ্ম্মপালনের উপযোগী করিয়া তুলিত । এই সময়ে সে ঘোড়ায় চড়িতে, গাড়ী চালাইতে, দাড় টানিতে ও সাতার কাটিতে শিখিত ; এবং ভোজে কিরূপ আচরণ করিতে হয় ; কি করিয়া লোকের সহিত কথোপকথন করিতে হয় ; কিরূপে গুরুতর রাষ্ট্ৰীয় বিষয়ের আলোচনা করিতে হয় ; উৎসবে কেমন গান ও নৃতা করিতে হয়, ও পুরবাসিগণের ংযাত্রায় অশ্বপুষ্ঠে বা পদব্রজে কি ভাবে চলিতে হয়—এগুলিও সে শিক্ষা করিত। স্বীয় স্বাধীনতার অপব্যবহার করিলে, এবং তাহার আচরণে উচ্ছঙ্খলতা ও অশিষ্টত লক্ষিত হইলে, তাহাকে আরেইওপগস নামক বিচারালয়ের নিকটে জবাবদিতী হইতে হইত। সে আপনার ভগিনী ভিন্ন সমবয়সী নারীর মুখ বড় দেখিতে পাইত না। এক মাত্র উৎসবক্ষেত্রে রমণীদিগকে দেখিতে পাওয়া যাইত, কিন্তু সেখানে তাহাদিগের সহিত আলাপ পরিচয়ের কোনও সুযোগ ঘটিত না । এই জন্যই তাহার ঈদয়ের প্ৰেম সমবয়স্ক যুবকের প্রতি ধাবিত হইয়া ও তাহাকে মিত্ররূপে আত্মদান করিয়া চরিতার্থতা লাভ করিাত ; এই জন্যই গ্ৰীসের ইতিহাসে বন্ধুতার এত মনোহর চিত্ৰ দেখিতে পাওয়া :ায় ; এবং এই জন্যই গ্ৰীক সমাজে যুবক যুবতীর প্রণয়কাহিনী এমন বিরল।
এই কালে আগীনীয় যুবককে রীতিমত পঞ্চব্যায়াম ( pentathlon) —দৌড়, লম্ফন, চক্ৰ-নিঃক্ষেপ, কুন্তী ও ঘূসালুসী—অভ্যাস করিতে হইত দৌড় পূর্বের মত সহজ ছিল না। ; সে বন্ম পরিয়া দৌড়িতে শিপিত। আঠার বৎসর বয়স পর্যাপ্ত সেনাবালক বলিয়া গণ্য হষ্টত ; এই অবস্থায় তাহার পিতা বা অন্য অভিভাবক তাঙ্গার ব্যবহারের জন্য দায়ী থাকিতেন। অষ্টাদশবর্ষে পদাৰ্পণ করিলেই সে সাক্ষাৎ সম্পর্কে সরকারের भiननादौन আসিত। তখন তাহার পিতা তাহাকে রাষ্ট্রের স্বত্বপ্রার্থীরূপে স্বীয় গোষ্ঠ

		 এই পাতা শেষ সম্পাদিত হয়েছে ০৪:৫০টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

